
Staraí Cónaitheach
Critéir na Scéime 2020
Le tacaíocht ón gClár Leathscór an Chomóradh Céad Bliain, i gcomhpháirt le Comhairle Contae Chiarraí

Comhairle Contae Chiarraí
Tá Comhairle Contae Chiarraí ag lorg iarratas le bheith ina Staraí Cónaitheach chun tacú le Clár Leathscór an Chomóradh Céad Bliain de chuid Chomhairle Contae Chiarraí.  Tá an tréimhse chónaitheach seo maoinithe ag an Roinn Cultúir, Oidhreachta agus Gaeltachta faoin Snáithe Pobail de Chlár 2020, Leathscór an Chomóradh Céad Bliain.
Is Conradh Seirbhíse é seo agus beidh ar an iarrthóir buacach ar a laghad 15 uair an chloig seirbhísí a sholáthar sa tseachtain thar thréimhse de 20 seachtain, ag tosnú i Meán Fómhair 2020. Beidh an té a cheapfar bunaithe ag Leabharlann an Chontae, Trá Lí. 
Clár Comórtha do Chontae Chiarraí
Tabharfaidh an Clár Comórtha ceann cuí de pholasaí náisiúnta agus tionscadail chomórtha náisiúnta, ach beidh sé dírithe ar Chontae Chiarraí agus a thimpeallacht. Is é aidhm an chláir i gCiarraí ná cothrom céad bliain imeachtaí a mharcáil laistigh den chontae sa tslí is oiriúnaí.
Maoiniú:
An maoiniú atá ar fáil ná €8,000. Díolfar é seo i dtrí ghála, agus gach costas le clúdú amach as an airgead seo. Is gá d'iarrthóirí a bheith Cáin-Chomhlíontach agus Uimhir Rochtana Glanta Cánach agus Uimhir Thagartha Cánach a chur ar fáil, chomh maith lena gclúdach árachais féin a bheith acu.
Ról an Staraí Chónaithigh
Ba cheart go mbeadh an Staraí Cónaitheach in ann taithí mhaith ar thaighde stairiúil a léiriú, is bheadh sé ina bhuntáiste fianaise d'fhoilseacháin stairiúla a léiriú chomh maith. Is gá di/dó díriú isteach ar stair Chiarraí sa tréimhse 1912 – 1922. Ba cheart go mbeadh taithí agus tuiscint ag an an iarrthóir ar na foinsí ábhartha náisiúnta agus áitiúla don tréimhse seo. Ba cheart go mbeadh aon ábhar taighde clúdaithe faoin gclár bainteach le himeachtaí laistigh den leathscór bliain a bhaineann leis an gcomóradh, don gcuid is mó. Beidh sé ina chuid lárnach den tionscadal seo feidhm a bhaint as bailiúcháin agus cartlanna stairiúla na Seirbhíse Staire Áitiúil de chuid Leabharlann Chiarraí, agus na hacmhainní seo a chur chun cinn. Beidh sé mar aidhm againn oidhreacht taighde agus/nó ábhar cultúrtha a fhágaint i ndiaidh an tionscadail ar mhaithe na nglún le teacht. D'fhéadfadh go bhfoilseoidh Comhairle Contae Chiarraí foilseachán bunaithe ar thoradh na tréimhse cónaitheach seo. 

Ba cheart go mbeadh soláthar an chláir ionchuimsitheach, oiriúnach agus íogair, chun ceann a thabhairt de gach gné den saol i gContae Chiarraí sa tréimhse 1912 - 1922. Samplaí d'obair a thiocfadh faoi scóp an tionscadail (ach gan é a bheith teoranta chucu seo) ná léachtanna, ceardlanna, taighde, plé le grúpaí pobail, agus foilseacháin.

· Ba cheart don iarrthóir cáilíocht a bheith aici/aige, ag Fetac leibhéal 8 ar a laghad, sa stair nó staidéar oidhreachta. 

· Is gá don iarrthóir a bheith in ann a chruthú go bhfuil ard-scileanna cumarsáide agus idirphearsanta aige/aici, agus go bhfuil sí/sé in ann oibriú le réimse leathan den phobal áitiúil. Beidh an té a cheapfar freagrach as oibriú  i dteannta agus faoi stiúr baill ainmnithe d'fhoireann Leabharlann Chiarraí chun: 

· téamaí, imeachtaí agus pearsana tábhachtacha a aithint

· obair thaighde agus línte ama a chómhordú

· imeachtaí agus léachtanna atá ábhartha agus oiriúnach a eagrú chun an Clár Comórtha a chur chun cinn

· spéis agus páirtíocht sa stair a chur chun cinn i measc lucht éisteachta neamh-acadúil

· Tabharfaidh an Clár ceann cuí den Ghaeilge.
· Is gá don té a cheapfar ceadúnas iomlán glan a bheith aici/aige.
· Comhlíonfaidh an té a cheapfar polasaithe agus treoirlínte Chomhairle Contae Chiarraí agus oibreoidh siad de réir na polasaithe agus treoirlínte sin.

· Is gá do gach imeacht, socrú oibre, tionscadal for-rochtana, srl. a bheith ag teacht le treoirlínte Chomhairle Contae Chiarraí.

Beidh gach foilseachán, tuairisc, ábhar digiteach agus aon toradh eile a eascraíonn as an tionscadal seo faoi úinéireacht Chomhairle Contae Chiarraí, chomh maith le cóipcheart ar aon sampla de na foilseacháin, tuairiscí, ábhair dhigiteacha agus torthaí sin. 

Déanfar gach clár a sholáthar le comhoibriú agus dea-thoil an phobail trí chéile, agus d'fhéadfadh tionscadail for-rochtana agus léachtanna i scoileanna, leabharlanna agus pobail ar fud Chiarraí a bheith ina gcuid de. Léireoidh an Staraí Cónaitheach an cumas imeachtaí for-rochtana a sholáthar is a chomhordú laistigh den leabharlann agus ar fud an phobail níos leithne chun Clár Comórtha a bheidh ionchuimsitheach a fhorbairt.

1. CONAS IARRATAS A DHÉANAMH

Tabhair faoi deara gur cheart iarratais a dhéanamh tríd an eolas thuasluaite a chur ar aghaidh ar aon leathanach amháin, agus an eolas liostaithe thíos ina theannta:

· CV suas chun dáta, le hainmeacha agus sonraí teagmhála beirt mholtóra gairmiúla.

· Ráiteas spéise scríofa a dhéanann cur síos ar do chur chuige i leith na tréimhse cónaithí (uasmhéid 1,000 focal), agus samplaí d'obair déanta agat cheana féin atá ábhartha i réimse na staire. Anuas ar sin, luaigh agus cuir síos faisnéis de réir na critéir roghnaithe atá liostaithe thíos. 

2. CRITÉIR ROGHNAITHE DO STARAÍ CÓNAITHEACH


Riachtanach
· Is gá don iarrthóir buacach a bheith in ann a léiriú go bhfuil scileanna oiriúnacha acu, ina measc cumas ríomhaireachta, stíl scríbhneoireachta, díogras, agus fianaise den méid atá bainte amach acu sa réimse seo. Ba cheart dóibh cur síos a dhéanamh ar aon taithí atá acu in éascú agus plé le luchtanna éisteachta measctha ag ceardlanna agus imeachtaí eile. 
· Ba cheart go mbeadh taithí ag an té a cheapfar ar chláir agus tascanna taighde, agus samplaí díobh seo a thabhairt.

· Ard-eolas ar an stair agus an oidhreacht, idir náisiúnta agus áitiúil.
· Cur chuige cruthaitheach agus nuálaíoch i leith soláthair chláir an Staraí Chónaithigh. 

3. BRONNADH AN CHONARTHA

· Ní chuirfear san áireamh ach na hiarratais a bhíonn gach cuid den eolas liostaithe thuas tugtha iontu.

· Sa chás go mbíonn níos mó ná iarratas amháin ag teacht leis na riachtanais ar fad, déanfar iarrthóirí a ghearrliostáil agus cuirfear agallaimh iomaíocha ar siúl.

· Déanfar measúnú ar bhonn an eolais tugtha, de réir na critéar agus scórála seo a leanas:
	Critéir
	Scóráil

	Taithí oibre ábhartha  
	40

	Taithí agus samplaí de thionscadail taighde go dáta. Taithí ó thaobh cainteanna poiblí a reachtáil do gach aoisghrúpa.
	30

	Cur chuige i leith na Tréimhse Cónaithí maidir le nuálaíocht agus cruthaitheacht.
	30

	IOMLÁN
	100


Cuirfear gach iarrthóir ar an eolas faoin gcinneadh i leith a n-iarratas tar éis an measúnaithe agus aon soiléiriú a bheidh ag teastáil a bheith déanta. 

4. BRONNADH AR IARRTHÓIR TÁNAISTEACH

Más amhlaidh, ar chúis éigin, nach féidir an conradh a bhronnadh ar an té a bhuann an próiseas iomaíoch, nó sa chás go mbronntar an conradh ach ina dhiaidh sin go mbíonn an t-Údarás Conraithe den bharúil nach bhfuil a dhualgaisí comhlíonta ag an té a cheapfar, coimeádann an t-Údarás an ceart laistigh de bhailíocht na tréimhse tairisceana, an conradh a bhronnadh ar an iarrthóir a tháinig sa dara háit sa phróiseas iomaíoch, bunaithe ar na téarmaí faoinar fógraíodh an conradh, gan an comórtas a athoscailt. Déanfar é seo gan dochar do cheart an Údaráis Conartha an próiseas iomaíoch a chur ar neamhní agus/nó próiseas nua bronnta conartha a thosnú de réir a rogha féin.
5. CEAPADH, TRÉIMHSE AMA AGUS DEIREADH


Táthar ag súil go dtosnóidh an té a cheapfar ar an tionscadal seo ag dáta nach déanaí ná Luan 7 Meán Fómhair nó dáta eile de réir mar a shocrófar leis an údarás áitiúil. Beidh obair thráthnóna agus ag an deireadh seachtaine mar chuid den tionscadal seo de réir mar is gá. 
I dtaca le dualgaisí Chomhairle Contae Chiarraí faoin Acht um an mBiúró Náisiúnta Grinnfhiosracháin (Leanaí agus Daoine Soghonta) 2014, beidh aon teagmháil lena leithéid de dhaoine ag brath ar Ghrinnfhiosrú na nGardaí a bheith críochnaithe cheana féin. 

Bainfidh an ceapúchán seo leis na dualgaisí rianaithe sa chur síos ar an ról thuas amháin. Coimeádann an t-Údarás Conartha an ceart dul i dteagmháil le soláthraithe seirbhíse eile chun teacht ar sheirbhísí breise bainteach leis an tionscadal, agus ní bheidh aon dualgas orthu aon síneadh a chur leis an gconradh.  

6. SPRIOCDHÁTA

Cuir foirm iarratais líonta agus CV suas chun dáta marcálta 'Staraí Cónaitheach' mar ríomhphost chuig: info@kerrylibrary.ie nó mar chóip chruaidh go Leabharlann Chiarraí, Tobar Mhaigh Dor, Trá Lí, Co. Chiarraí. Tá tuilleadh eolais ar fáil ag  www.kerrycoco.ie, ar an bhfón ag 066-7121200 nó r-phost ó info@kerrylibrary.ie 
An spriocdháta d'iarratais chríochnaithe ná Dé hAoine, 14 Lúnasa 2020

